
1. INTRODUCCIÓN: XUSTIFICACIÓN DO PLAN E CONTEXTUALIZACIÓN DO
CENTRO

XUSTIFICACIÓN DO PLAN

Nos últimos anos, a consideración dende o Sistema Educativo do benestar da

comunidade educativa así como da convivencia experimentou unha serie de cambios

para a súa mellora continua.

De acordo co previsto na Lei orgánica 8/1985, do 3 de xullo, reguladora do

dereito á educación, a actividade educativa, guiada polos principios e declaracións da

Constitución española, terá entre os seus fins o pleno desenvolvemento da

personalidade do alumnado e a formación no respecto aos dereitos e liberdades

fundamentais, na igualdade entre homes e mulleres e no exercicio da tolerancia e a

liberdade dentro dos principios democráticos de convivencia.

A Lei Orgánica 2/2006, de 3 de maio, de Educación (LOE), modificada pola Lei

Orgánica 3/2020, do 29 de decembro (LOMLOE), establece, entre outros, os

seguientes fins da educación: o pleno desenvolvemento da personalidade e das

capacidades dos alumnos/as; a preparación para o exercicio da cidadanía, para a

inserción na sociedade que lle rodea e para a participación activa na vida económica,

social e cultura, con actitude crítica e responsable e con capacidade de adaptación

ás situacións cambiantes da sociedade do coñecemento; a educación no respecto

aos de dereitos e liberdades fundamentais, na igualdade de dereitos e oportunidades

entre homes e mulleres e na igualdade de trato e non discriminación das personas

por razón de nacimiento, orixe racial ou étnico, relixión, convición, idade, de

discapacidade, orientación ou identidade sexual, enfermedade, ou calquera outra

condición ou circunstancia; a educación no exercicio da tolerancia e da libertade

dentro dos principios democráticos de convivencia, así como na prevención de

conflitos e na resolución pacífica dos mesmos; a educación na responsabilidade

individual e no mérito e esforzo persoal; a formación para a paz, o respecto nos

dereitos humanos, a vida en común, a cohesión social, a cooperación e solidaridade

entre os pobos así como a adquisición de valores que propicien o respecto cara os

seres vivos e os dereitos dos animais e o medio ambiente, en particular o valor dos

espazos forestais e o desenvolvemento sostible; e o desenvolvemento da capacidade

do alumnado para regular a súa propia aprendizaxe, confiar nas súas aptitudes e

coñecementos, así como para desenvolver a creatividade, a iniciativa persoal e o

espíritu emprendedor.

Nesta mesma Lei, no artigo 124.5 establécese que as Administraciones

educativas regularán os protocolos de actuación fronte a indicios de acoso escolar,

ciberacoso, acoso sexual, violencia de xénero e calquera outra manifestación de

violencia, así como os requisitos e funcións que debe desempeñar o coordinador/a

de benestar e protección que debe designarse en todos os centros educativos.

A Orde do 17 de xullo de 2007, pola que se regula a percepción da

compoñente singular do complemento específico por función titorial e outras funcións

docentes, establecía que a persoa dinamizadora da convivencia coordinaría a

mellora do clima escolar, a través da función titorial e propoñendo accións

cooperativas, e asesorararía ao resto do profesorado na inclusión de dinámicas de

aula, para propiciar a mellora da convivencia e a resolución pacífica de conflitos.

Coa publicación no 2011 da Lei 4/2011, do 30 de xuño, de convivencia e

participación da comunidade educativa, xa se sinalaba no seu artigo 10.1 que o

proxecto educativo de cada centro docente incluirá un plan de convivencia que debía

recoller de desenvolver os fins e principios establecidos no artigo 3 da lei e os

regulados nas leis orgánicas sobre a materia.

O Decreto 8/2015 que desenvolve a Lei 4/2011 sinala que o plan de

convivencia é o documento no que se articula a convivencia escolar e as liñas xerais

do modelo de convivencia que se pretende implantar, os obxectivos específicos que

cómpre alcanzar, as normas que a regulan e as actuacións que se deben realizar

neste ámbito para a consecución dos obxectivos proxectados. En definitiva, é un

proxecto de reflexión e pensamento en que se sinalan as liñas de actuación para a

mellora da convivencia no centro docente.

Este mesmo decreto define a convivencia escolar como a capacidade que

teñen as persoas de vivir con outras nun marco de respecto mutuo e de solidariedade

recíproca, expresada na interrelación harmoniosa e sen violencia entre os diferentes

actores e estamentos da comunidade educativa. Ten un enfoque formativo, ao

tratarse dunha aprendizaxe enmarcada en obxectivos fundamentais e transversais e,

pola súa vez, é unha responsabilidade compartida por toda a comunidade educativa.

A Lei orgánica 8/2021, do 4 de xuño, de protección integral á infancia e á

adolescencia fronte á violencia, dedica o capítulo IV do título III ao ámbito educativo.

No artigo 35.1 refírese á obrigatoriedade de que todos os centros educativos onde

cursen estudos persoasmenores de idade, independentemente da súa titularidade,

deben ter unha coordinadora ou un coordinador de benestar e protección do

alumnado, que actuará baixo a supervisión da persoa que exerza a dirección ou a

titularidade do centro.

Nesta mesma lei orgánica establécese que todos os centros educativos

elaborarán un plan de convivencia, de conformidade co artigo 124 da Lei orgánica

2/2006, do 3 de maio, entre cuxas actividades se incluirán a adquisición de

habilidades, sensibilización e formación da comunidade educativa, promoción do bo

trato e resolución pacífica de conflitos polo persoal do centro, o alumnado e a

comunidade educativa sobre a resolución pacífica de conflitos.

Tendo en conta que as funcións da persoa coordinadora de benestar e

protección establecidas na Lei orgánica 8/2021, do 4 de xuño, xa viñan sendo

realizadas nos centros docentes da Comunidade Autónoma galega a través do

desenvolvemento do Plan de convivencia, co apoio da dinamización de convivencia,

acomodouse esta nova figura ao marco normativo do sistema educativo galego. Así,

baixo a denominación de persoa coordinadora de benestar e convivencia regúlase a

figura que asume as funcións de coordinación de benestar e protección e de

dinamización de convivencia.

Na Estratexia galega de convivencia escolar 2025, dentro dunha das liñas de

actuación, recóllese a mellora da coordinación do benestar e protección do alumnado

sinalando que, a través da figura da persoa que exerza a dita coordinación nos

centros educativos, se establecerán os mecanismos necesarios para unha maior

coordinación en materia de educación emocional, de xeito que se converterá nun

referente para apoiar o labor do profesorado ante posibles casos de violencia no

propio centro ou na súa contorna.

  Os Obxectivos do Desenvolvemento Sostible (ODS) que integran a Axenda

2030 tamén incorporan no seu obxectivo número catro unha chamada cara a unha

educación inclusiva, equitativa e de calidade; a promover oportunidades de

aprendizaxe permanente para todas as persoas e outras propostas moi relevantes

para a convivencia escolar, como garantir unha vida saudable, acadar a igualdade

entre mulleres e homes e promover sociedades pacíficas e inclusivas.

Os centros educativos, no marco da súa autonomía, son, xunto cos servizos

sociosanitarios, a primeira liña de intervención e, por isto, os que mellor poden

deseñar estratexias e accións de afrontamento e superación de conflito e sufrimento.

O consenso científico indica que a situación derivada da pandemia pola

COVID-19 está a xerar un aumento do sufrimento psicolóxico e emocional de todas

as persoas, con especial afectación da infancia e adolescencia. Cómpre, por tanto,

tomar medidas paliativas e de apoio e seguimento que minoren os efectos negativos

desta situación sanitaria extraordinaria, reducindo os niveis de ansiedade, estrés e

sufrimento e os seus efectos persoais e sociais.

No ano 2021, por instancia do Comité Educativo de Persoas Expertas para

afrontar a emerxencia sanitaria derivada da pandemia da COVID-19, creado pola

Orde do 18 de setembro de 2020, ponse en marcha un plan de benestar emocional

que inclúe propostas de intervención en todos os ámbitos da esfera educativa, tanto

na formación permanente coma no deseño e implementación de accións específicas

adaptadas á realidade de cada centro docente.

A Organización Mundial da Saúde (OMS), no seu Plan de acción integral sobre

a saúde mental 2013-2020, define o benestar emocional como o «estado de ánimo

no cal a persoa se dá de conta das súas propias aptitudes, pode afrontar as presións

normais da vida, pode traballar de xeito máis produtivo e pode facer unha

contribución á comunidade».

O benestar emocional é un concepto amplo vinculado coa nosa experiencia

subxectiva. Non se limita a unha sensación de harmonía e tranquilidade, senón que

abrangue tamén a experiencia persoal de satisfacción por ser quen de afrontar as

dificultades e incertezas, así como de superar as contrariedades que se presentan na

nosa vida dun xeito positivo ou adaptativo.

Así, o benestar emocional afecta todas as esferas da vida das persoas e é

unha tarefa da sociedade no seu conxunto contribuír a unha convivencia e clima

social que o favoreza.

Os centros educativos, especialmente en idades de escolarización obrigatoria,

teñen un papel relevante neste senso. A función titorial e orientadora, a atención á

diversidade e a convivencia escolar son os piares sobre os cales se constrúe o clima

de benestar e convivencia en que se deben desenvolver as comunidades educativas.

O benestar afecta diferentes esferas da vida das persoas, entre as cales é

importante destacar o ámbito da saúde e o sociocomunitario. Naqueles casos en que

se atopen implicadas persoas menores de idade, deberase contar tamén coas

instancias responsables de velar polo seu interese superior. Porén, os centros

educativos non poden nin deben actuar sos, senón que debe ser unha labor

compartida por todos os ámbitos que conforman a vida das persoas.

Este plan de traballo incluirase dentro do plan de convivencia do centro e

concretarase anualmente na Programación Xeral Anual.

CONTEXTUALIZACIÓN DO IES PEDRA DA AGUIA

O Instituto de Educación Secundaria Pedra da Aguia, está ubicado na

localidade da Ponte do Porto (Camariñas). É un centro público situado nas aforas

desta localidade, nas proximidades do límite entre os concellos de Camariñas e

Vimianzo, no lugar denominado A Devesa, ó pé do monte "Pedra da Aguia", que lle

dá nome ó centro.

O centro, inicialmente coñecido como IES de Camariñas comezou a funcionar

no ano 98, con 14 unidades de Educación Secundaria Obrigatoria. Mediante a Orde

de 15 de febreiro de 2001 autorízase o cambio de denominación do centro proposta

polo Consello Escolar, pasando a chamarse Instituto de Educación Secundaria

“Pedra da Aguia”.

Xeograficamente o instituto está encravado dentro da comarca A Terra de

Soneira, no concello de Camariñas e na localidade da Ponte do Porto.

A terra de Soneira comprende os concellos de Vimianzo, Zas e Camariñas. A

súa extensión é de 370,7 km cadrados e a súa poboación é de entre 15 e 20 mil

habitantes. Está encravada na rexión xeográfica coñecida como Costa da Morte,

ocupando a súa zona central. Limita coas comarcas de Bergantiños (N.), Terra de

Xallas (E. e S.) e Fisterra (S. e O.), e está bañada polo océano Atlántico (O.). Pola

súa zona central corre o río Grande (tamén chamado río do Porto ou río da Ponte)

que nace no Pico de Meda e desemboca na ría de Camariñas.

O Concello de Camariñas é un concello situado no corazón da rexión

xeográfica da Costa da Morte, é costeiro, mariñeiro e pouco montañoso. Forma unha

península cunha superficie de 52 km. cadrados. Abrangue un total de 21 núcleos

urbanos agrupados en catro parroquias: San Xurxo de Buría, San Pedro da Ponte do

Porto, Sta. María de Xaviña e O Espírito Santo de Camelle. Limita polo norte co

Océano Atlántico e o Río Grande; polo sur, co Atlántico e a Ría de Camariñas; polo

leste, co Concello de Vimianzo; e polo oeste, co océano Atlántico. Ten 35 millas de

costa (645 km.) moi accidentadas: altos acantilados e praias solitarias; tamén ten

algunha praia tranquila no interior da ría. O clima é oceánico. A pluviosidade moi

abundante. Hai fortes e frecuentes ventos, sobre todo do norte e o noroeste. A súa

poboación é de pouco máis de 5000 habitantes. Ten grandes zonas deshabitadaso

núcleo de poboación máis importante polo número de habitantes é a capital do

concello, Camariñas. A principal actividade económica da poboación é o traballo no

mar (pesca de baixura e marisqueo) nas localidades costeiras: Camariñas, Camelle,

Arou e Sta. Mariña. As rochas das súas costas son perfectas para o cremento do

percebe. Camariñas conta con destacadas empresas relacionadas coa actividade do

mar. A agricultura e a gandería adoitan ter funcións complementarias. Nas demais

localidades (Xaviña, Brea, Pescadoira, Brañas Verdes, Lazo, Dor, O Allo e A Ponte

do Porto) a economía familiar compleméntase coa agricultura, o comercio, a

construción, a artesanía do encaixe de palillos e, sobre todo, a emigración. Nestes

últimos anos está despegando con forza o desenvolvemento do turismo na zona.

Foron numerosos os naufraxios que se produciron nas costas do noso concello.

Con respecto ao alumnado, aínda que o instituto está encravado no concello

de Camariñas, unha pequena parte dos/as seus/súas alumnos/as pertencen ao

veciño concello de Vimianzo. Son os alumnos procedentes das pequenas localidades

de: Esquipa, Cures, Mouzo, Carnés, Montecelos, Campolongo, Moreira, A Casiña, A

Devesa, Vilar, Cereixo e Tufións.

Os centros adscritos son: CEIP O Areal de Camariñas e CEIP Plurilingüe da

Ponte do Porto. Ademais destes centros, existen na área xeográfica que comprende,

escolas unitarias en distintas localidades do Concello. Rematado o período de

escolaridade obrigatoria, os alumnos teñen que desprazarse para continuar os seus

estudos a Vimianzo, Cee ou outros centros máis afastados (Baio, Carballo, A Coruña,

Santiago, etc.). Nos últimos anos tamén se adoita recibir algún alumnado procedente

de fóra da comunidade autónoma ou do estranxeiro.

Complétase a oferta cultural e de ocupación do tempo libre con diversos locais

culturais e instalacións deportivas municipais (un pavillón polideportivo cuberto en

Camariñas e na Ponte do Porto e algunhas pistas polideportivas exteriores), unha

biblioteca e un museo municipal do encaixe na capital do concello. En Camelle hai un

museo dun alemán que se instalou nesta localidade hai moitos anos, e na Ponte do

Porto, por iniciativa dun grupo de veciños, existe un pequeno museo etnográfico. Hai

tamén algunhas asociacións: de veciños, amas de casa, palilleiras, un club náutico e

algúns outros colectivos. A concellería de Cultura e estas asociacións, organizan

algunhas actividades culturais e deportivas que ocupan o tempo de lecer do

alumnado deste IES.

O elevado índice de emigración, sobre todo a Suíza, que se veu producindo

nun pasado recente, consecuencia das escasas posibilidades de traballo e dos

baixos salarios, orixinou situacións de separación e desestruturación das familias. A

crise na construción, no sector pesqueiro e a escaseza de postos de traballo está a

orixinar novos movementos migratorios cara a outros destinos.

O nivel de formación e socioeconómico das familias é medio-baixo e en moitos

casos non se valora suficientemente a educación como un dereito da infancia e unha

necesidade para desenvolver o seu futuro nas mellores condicións.

Profundizando nas características do alumnado sinalar que, como en toda

Comunidade Educativa e como cabe esperar, hai alumnos/as con altas expectativas

e motivación de logro cara a aprendizaxe, coñecedores do valor do esforzo que

require a mesma, pero que igualmente hai un número importante de alumnos/as, con

pouca motivación para a aprendizaxe que correlaciona na maioría dos casos con

carencias na planificación, hábitos e técnicas de estudo, así como por razóns de

desventaxa sociofamiliar e baixas expectativas académicas no eido comunitario e

familiar.

Dentro deste continuo de necesidades educativas, atopamos alumnos e

alumnas con necesidades específicas de apoio educativo e con outras dificultades,

alumnos e alumnas cunha situación familiar e socioeconómica desfavorecida e, por

último, alumnos e alumnas con necesidades educativas derivadas de problemas de

saúde mental, os cales, por mor da pandemia, aumentaron considerablemente.

Con respecto as súas expectativas profesionais, sinalar o alumnado de 4º de

ESO oriéntase tanto cara ao Bacharelato coma á Formación profesional.

O IES Pedra da Aguia é un centro cun contorno con predominio claro do

galego.

2. ANÁLISE DO CONTEXTO

A avaliación de necesidades como primeira fase da intervención permítenos

analizar o contexto educativo, a fín de poder determinar posibles necesidades

educativas, sentando as bases para o establecemento dos obxetivos e das líñas de

actuación. Para esta avaliación, os instrumentos e recursos empregados son:

entrevista individual e colectiva con membros do equipo educativo e coas familias,

análise de documentos (PE: Proxecto Educativo, PXA: Programación Xeral Anual e

a Memoria Anual, Análise da Memoria de Convivencia, Plan Xeral de Atención á

Diversidade, Plan de Acción Titorial, etc.), a observación (percepción do clima do

centro), rexistro das demandas efectuadas polo profesorado, familias e alumnado,

reunións e sondaxes.

É unha avaliación compartida, onde participan todos os profesionais

implicados.

Momentos e procedementos de detección de necesidades:

● Inicio de curso: unha vez que se ten información do alumnado (do

centro adscrito, do de procedencia ou do curso pasado) procédese a

identificar a necesidades e pór en marcha actuacións pertinentes para

atendelas.

● Avaliación inicial: o profesorado titor/a é informado das necesidades do

grupo e as primeiras medidas para atendelas. Esta información

organízase para transmitila na avaliación inicial ao resto de profesorado.

Nesta avaliación inicial o profesorado, que tamén realiza a súa propia

valoración do grupo, informa das necesidades que presenta e propón as

medidas que considera pertinentes.

● Ao longo do curso: nas diferentes sesións de avaliación, nas reunións

da comisión de convivencia, nas reunións periódicas dos titores/as co

Departamento de Orientación e Coordinadora do benestar e

convivencia.

Con respecto ás necesidades xeneralizadas no eido do desenrolo persoal e

social, sinalar que os problemas graves de disciplinas son puntuais e infrecuentes

sendo máis frecuentes as condutas leves contrarias á convivencia. Os rexistros de

incidencias reflicten que ano a ano o número vai diminuíndo.

Tamén se aprecian necesidades dunha competencia social capaz de optimizar

a transición á vida adulta e activa, así como de educación para o tempo de lecer.

Certo é, que un número considerable de alumnos/as da secundaria comezan a saír

as noites da fin de semana, o que nos leva a traballar dende o centro en coordinación

coa familia a prevención de accidentes de tráfico, de enfermidades de transmisión

sexual, do uso e abuso de sustancias prexudiciais, así como o desenrolo da

asertividade para facer fronte á presión de grupo, a toma de decisión e resolución de

conflitos.

A xa citada Lei 8/2021 establece as funcións do coordinador/a de benestar e

protección, entre elas, promover plans de formación sobre prevención, detección

precoz e protección, coordinar os casos que requiran de intervención por parte dos

Servizos Sociais, identificarse ante á comunidade educativa como referente principal

en casos de violencia no centro ou na contorna, promover medidas que aseguren o

máximo benestar e a cultura do bo trato, fomentar o respecto ao alumnado con

discapacidade ou calquer outra circunstancia de especial vulnerabilidad ou

diversidade, coordinar o plan de convivencia, fomentar hábitos saludables, comunicar

posibles situacións de tratamento ilícito de datos de carácter persoal.

A Orde do 23 de agosto de 2023 establece a figura da persoa coordinadora de

benestar e convivencia nos centros docentes de Galicia recollendo as anteriores en

relación cos diferentes ámbitos de intervención.

En coordinación co equipo directivo:
● Coordinar o plan de convivencia e colaborar na súa dinamización xunto coa

comisión de convivencia do centro.

● Fomentar o uso de métodos alternativos de resolución pacífica dos conflitos

entre o persoal do centro e o alumnado, para o cal velará, entre outras

accións, pola incorporación e tratamento no plan de acción titorial de contidos

relacionados coas habilidades sociais, a intelixencia emocional, a autoestima,

a resolución pacífica de conflitos, a mediación e as dinámicas de grupo.

● Identificarse ante o alumnado, ante o persoal do centro educativo e, en xeral,

ante a comunidade educativa, como principal referente das comunicacións

relacionadas con posibles casos de violencia no propio centro ou na súa

contorna.

● Informar o persoal do centro sobre os protocolos de prevención e protección

de calquera forma de violencia existente na súa localidade ou na súa

comunidade autónoma.

● Promover, en situacións que supoñan un risco para a seguridade das persoas

menores de idade, a comunicación inmediata por parte do centro educativo ás

forzas e corpos de seguridade do Estado.

● Promover plans de formación en materia de prevención, detección precoz e

protección da infancia e adolescencia, dirixidos tanto ao persoal que traballa

nos centros educativos como ao alumnado e ás súas familias ou ás persoas

titoras legais, con especial atención ao persoal do centro que actúa como

titoras e titores, e á adquisición, por parte do alumnado, de habilidades para

detectar e responder a situacións de violencia.

● Promover no centro docente unha alimentación saudable e nutritiva que

permita ao alumnado, especialmente ao máis vulnerable, ter unha

alimentación equilibrada.

● Promover, en situacións que poidan implicar un tratamento ilegal de datos

persoais das persoas de menores de idade, a comunicación inmediata por

parte do centro educativo, con coñecemento da persoa delegada de

protección de datos da consellería con competencias en materia de educación,

á Axencia Española de Protección de Datos.

En coordinación co departamento de orientación:
● Promover medidas que garantan o máximo benestar da infancia e da

adolescencia, así como a cultura do bo trato, coordinando actuacións, que se

realizarán no centro e desde a titoría, promotoras de valores democráticos de

convivencia, negociación e diálogo e cultura de paz.

● Colaborar no deseño e desenvolvemento de programas facilitadores de

detección de dificultades de convivencia e de relación.

● Fomentar o respecto polo alumnado con discapacidade ou calquera outra

circunstancia de especial vulnerabilidade ou diversidade.

● Coordinar, de acordo cos protocolos establecidos, os casos que requiran

intervención por parte dos servizos sociais competentes, debendo comunicalo

ás autoridades correspondentes, se se valora necesario, e sen prexuízo do

deber de comunicación nos casos legalmente previstos.

● Promover a participación das familias informándoas e asesorándoas, en

especial no relacionado coa convivencia democrática e o benestar.

En coordinación coas asociacións de nais e de pais:
● Promover plans de formación en materia de prevención, detección precoz e

protección da infancia e a adolescencia, dirixidos ás persoas proxenitoras e a

quen exerza función de tutela, garda ou acollemento.

NECESIDADES

Tendo en conta estas funcións, a nivel xeral, as necesidades prioritarias no

centro nos diferentes ámbitos de intervención poderían sintetizarse en:

Relativas ao Alumnado:
● Necesidade de deseñar e artellar respostas educativa axeitadas tendo en

conta as características persoais do alumnado.

● Necesidade de promocionar a convivencia, reducindo os problemas de

conduta e facilitando a integración ao centro por parte de todas e todos.

● Necesidade de atender ás características e necesidades de desenrolo persoal

e social intrínsecas ás distintas etapas evolutivas empregando como estratexia

básica de intervención os contidos transversais.

● Necesidade de facilitar a transición da educación primaria á educación

secundaria, especialmente no caso do alumnado con NEAE para unha

correcta inclusión.

● Necesidade de potenciar unha convivencia positiva entre todo o alumnado e o

establecemento dunhas normas de aula.

● Necesidade de valorar a diferenza coma algo positivo e aprender de ela.

● Necesidade de compensación das desigualdades entre o alumnado.

Relativas ao profesorado:
● Necesidade de colaborar na organización e dinamización da acción titorial.

● Necesidade de implicar ó maior número de profesorado no desenvolvemento

do Plan no centro, integrándoo na medida do posible nas distintas áreas.

● Necesidade de contribuír á formación sobre aspectos psicopedagóxicos.

● Necesidade de formación sobre novas tecnoloxías e o seu uso axeitado.

● Necesidade de traballo en equipo do profesorado e dinamización das

diferentes reunións facilitando a comunicación entre o equipo de profesores

dun mesmo grupo.

● Necesidade de actuar de xeito unánime conforme ao establecido nas Normas

de Organización, Funcionamento e Convivencia (NOFCs), posibilitando o bo

funcionamento do centro.

● Necesidade de visibilización entre o profesorado dos diferentes protocolos

existentes, tanto no eido da atención á diversidade como na mellora da

convivencia (protocolos específicos para o alumnado con NEAE, protocolo de

protección de datos, procedemento corrector das medidas contrarias ás

normas de convivencia, etc.).

Relativas ao Centro:
● Necesidade de colaborar no deseño da Concreción Curricular e da

actualización do PE e das NOFCs.

● Necesidade de colaborar no deseño do PAT contextualizado ás novas

necesidades.

● Colaboración e apoio no desenvolvemento das medidas de atención á

diversidade postas en marcha no centro.

● Necesidade de afianzar a coordinación entre o IES e o centro adscrito, para

mellorar o proceso de ensino-aprendizaxe e diminuír o fracaso escolar que se

produce no cambio de etapa.

● Necesidade de consolidar as relación co entorno e de realizar actividades en

común.

● Necesidade de fomentar a coordinación familia-escola.

Relativas á Familia:

● Necesidade de formación para unha responsabilidade compartida coa escola.

● Necesidade de unificar criterios educativos como medida preventiva,

potenciadores do desenvolvemento integral do alumnado (hábitos de

autonomía, hábitos de estudo, hábitos saudables, uso das novas tecnoloxías,

etc.).

Relativas aos centros adscritos:
● Intercambio de información e seguemento do alumnado.

● Necesidade de potenciar a relación entre os centros en base a uns obxectivos

comúns.

Relativas o entorno comunitario:
● Necesidade de intercambio de información acerca do alumnado que precisa,

dadas as súas necesidades, unha intervención interinstitucional.

3. DETERMINACIÓN DOS OBXECTIVOS

O paradigma da non violencia é o único que nos permite progresar como

sociedade, cooperar, mudar dificultades por oportunidades e respectar os dereitos

das persoas.

O coidado do benestar emocional é o acompañamento que desde a escola

debe realizarse para favorecer:

● A resiliencia; reforzando os procesos que integran a capacidade para afrontar

as adversidades, saír fortalecido e construír sobre elas, adaptándose

positivamente.

● O desenvolvemento das competencias emocionais a través dunha educación

emocional que, segundo Bisquerra e Pérez (2007) abordaría o coidado do

benestar emocional afianzando:

○ Conciencia emocional: capacidade para tomar conciencia das propias

emocións e das demais persoas, incluíndo a habilidade para captar o

clima emocional dun contexto determinado.

○ Regulación emocional: capacidade para manexar as emocións de forma

apropiada. Supón tomar conciencia da relación entre emoción,

cognición e comportamento.

○ Autonomía persoal: conxunto de características e elementos

relacionados coa autoxestión persoal como a autoestima, actitude

positiva diante da vida, responsabilidade, capacidade para analizar

criticamente as normas sociais, capacidade para buscar axuda e

recursos, así como a autoeficacia emocional, intelixencia interpersoal,

etc.

○ Competencia social: capacidade para manter boas relacións con outras

persoas. Isto implica dominar habilidades sociais, comunicación

efectiva, respecto, actitudes prosociais, asertividade, etc.

○ Habilidades de vida e benestar: capacidade para adoptar

comportamentos apropiados e responsables para afrontar

satisfactoriamente os desafíos diarios da vida, xa sexan privados,

profesionais ou sociais así, como as situacións excepcionais coas que

imos tropezando. Permítennos organizar a nosa vida de xeito saudable

e equilibrado, facilitándonos experiencias de satisfacción ou benestar.

● O desenvolvemento da autoestima, desde o marco da educación ética

entendida como os sentimentos de: ser amado incondicionalmente, da propia

eficacia, que implica ser valorado polo noso comportamento e da propia

dignidade.

O benestar emocional do alumnado pódese ver influenciado polas diferentes

contornas vulnerables socioeconómicamente, as relacións familiares ou as dinámicas

disfuncionais que poden presentar “adultos referentes” no desenvolvemento deste

alumnado. Debemos xerar iniciativas que axuden a nenas e nenos, mozos e familias

en situación de sufrimento psicolóxico ou risco de padecelo. Débese atender a toda a

comunidade educativa desde a proximidade da súa contorna (familia, escola,

entidades sociais, etc.).

O modelo sociocomunitario entende o malestar e o sufrimento dun xeito

distinto ao concepto clásico da enfermidade e é, polo tanto, unha perspectiva e unha

maneira diferente de abordar estes, nas que se trata de dar conta desoutros

problemas con repercusións na saúde onde o prioritario é traballar en e para a

comunidade. Polo tanto o coidado integral do benestar emocional non só se debe

abordar desde a escola.

A escola non é soamente un lugar de oportunidades para os estudos, senón

que tamén é lugar no que a través do saber e das relacións especiais que nela

acontecen (entre profesorado, alumnado e familias, entre rapaces e rapazas, entre

idades distintas ou procedencias diferentes) se está desenvolvendo iso que

chamamos vivir. Para moitos alumnos e alumnas é tamén un dos poucos lugares

onde se representa a igualdade, onde hai unha equiparación nunha sociedade

atravesada por profundas desigualdades. E para todos e todas, é o lugar de encontro

coa alteridade, con ese outro ou outra diferente a nós onde ensaiar a tolerancia, o

acordo ou a resolución dos conflitos. O reto colectivo é o coidado emocional desde a

transformación da convivencia, a aprendizaxe e a compensación socioemocional a

través de redes de apoio para fomentar a participación e a corresponsabilidade nesta

tarefa, trascendendo da escola como edificio ou aula e incorporando todos aqueles

elementos situados no aparentemente informal (o traxecto de ida e de volta desde a

casa, os encontros nos corredores, as conversas antes da chegada do profesorado,

as discusións, os xogos, os grupos máis afíns e aqueloutros cos que custa

relacionarse) pero que son decisivos no transcorrer vital e na identidade.

Aprender a resolver conflitos, garantir a seguridade e vivir en paz constitúe un

desafío social e educativo. Con estas premisas, a Estratexia Galega de Convivencia

Escolar 2025 proponse os seguintes retos, entre outros, que tamén formarán parte do

Plan de traballo de benestar e convivencia:

● Consolidar a convivencia positiva nas aulas, que garanta os dereitos e a

dignidade, polo que a escola debe establecerse como un contexto de

igualdade e cooperación.

● Potenciar a consideración do alumnado como o eixe central das nosas

actuacións para incrementar a súa conexión, participación e implicación.

● Avanzar cara a unha perspectiva ecolóxica da convivencia, partindo do

desenvolvemento humano como unha rede de interaccións que debemos

considerar e sobre as que intervir para acadar con éxito os logros marcados.

● Loitar contra o acoso escolar e o ciberacoso entendendo estes como

fenómenos interrelacionados, reforzando as ferramentas de prevención e

detección, así como o seguimento individualizado do alumnado.

● Transmitir a tolerancia cero contra a violencia de xénero e a LGTBIfobia co fin

de acadar que os centros educativos sexan espazos seguros e transmitan a

mensaxe de constituír un lugar de acollida para todo o alumnado no conxunto

da súa diversidade.

● Impulsar a cultura da prevención que asuma o conflito como oportunidade e a

convivencia escolar como medio para a transformación e mellora persoal e

social.

● Avanzar en consonancia á transformación dixital e aos espazos emerxentes

de convivencia e relación social. Resulta preciso formar persoas con

competencias para iniciar e manter relacións sas en contornas dixitais

(ciberconvivencia) e para exercer de forma responsable e crítica a cidadanía

dixital.

● Dotar á comunidade educativa de estratexias e recursos que contribúan ao

coidado do equilibrio e benestar emocional dentro dunha contorna

participativa, de comunicación e apoio.

● Especializar as accións de formación permanente no ámbito do benestar

emocional, a convivencia e a coeducación.

Para abordar estas prioridades requírense accións coordinadas que actúen

sobre todos os ámbitos de intervención: alumnado, profesorado, familias e contorna.

O obxectivo principal da educación, o desenvolvemento integral do alumnado,

require dunha consideración global que atenda a todos os ámbitos, non só ao

curricular. Neste desenvolvemento integral ocupa un lugar prioritario todo o que

afecta ao desenvolvemento social e emocional, aspectos que contribúen

significativamente na formación da identidade persoal.

O desenvolvemento social dos nenos/as é o que dá lugar á mellora continua

das súas condicións de vida, tanto as de tipo asistencial como as de tipo relacional.

O desenvolvemento emocional está conformado polos seus sentimentos e

contribúe, en coordinación coa parte racional, ao desenvolvemento de cada un/a,

aspectos que incide, de maneira moi relevante, na construción da propia identidade e

no desenvolvemento integral.

Na conformación do desenvolvemento emocional participan o

autocoñecemento, a autoestima, a seguridade, o apego e a confianza que cada quen

ten en si mesmo/a e na contorna en que vive.

Para contribuír a un desenvolvemento emocional harmónico debemos ter en

conta o desenvolvemento das emocións en todas as súas actuacións, tanto que se

trate do currículo formal como do non formal, tanto se trate do desenvolvemento das

emocións do alumnado como do profesorado. En consecuencia, a escola, no seu

conxunto e o profesorado en particular, ten que ser o modelo no que as alumnas vos

aprenden, entre outras cousas a:

▪ Identificar as emocións propias e as dos demais.

▪ Regular as propias emocións e as súas manifestacións, incrementando a

capacidade de reflexión e análise.

▪ Confiar en si mesmos/as e nos demais, exercitando hábitos positivos fronte

ás situacións da vida real, dentro do respecto aos demais e da

colaboración coas persoas.

▪ Desenvolver actitudes empáticas cos compañeiros/as, co profesorado, co

persoal non docente e coa sociedade en conxunto.

▪ Potenciar e axustar a súa autoestima, mellorar a súa autonomía e asumir a

súa responsabilidade.

O tratamento educativo das emocións debe formar parte do desenvolvemento

do currículo, desde o comezo da escolarización do alumnado, como un elemento

transversal.

OBXECTIVOS

Polo tanto, tendo en conta os obxectivos marcados na normativa vixente,

podemos marcar como obxectivos a nivel xeral os que recollidos en dita normativa:

● Tomar as decisións e adoptar as medidas que optimicen a acción educativa,

respondan ás necesidades do alumnado e contribúan á consecución das

competencias e dos obxectivos das diferentes etapas e ensinanzas.

● Desenvolver medidas e actuacións de tipo curricular, relacional e organizativo

para promover a convivencia, a empatía, a resiliencia, a non discriminación e o

respecto polas diferenzas.

● Optimizar a organización dos recursos do centro para atender e dar resposta

ás necesidades de todo o alumnado.

● Potenciar a acción titorial e orientadora por parte de todo o profesorado.

● Promover a implicación das nais, pais ou titores e titoras legais do alumnado

no proceso educativo.

● Impulsar a participación do profesorado en actividades de formación e

innovación, así como o intercambio de experiencias.

● Tomar como eixe central do proceso ao alumnado.

● Fomentar a cultura da prevención.

Para levar a cabo estes obxectivos xerais precisamos a colaboración e

participación de toda a comunidade educativa e da contorna, establecendo como

obxectivos máis específicos en función dos ámbitos de actuación os seguintes:

Co Centro e o Equipo Directivo:

● Revisar a documentación institucional do IES para adaptala a nova realidade

educativa.

● Previr as situacións de acoso e ciberacoso escolar, en consonancia co PXAD

do IES e con Plan Dixital.

● Difundir entre toda a comunidade educativa os plans e protocolos elaborados

polo centro para a mellora do benestar e convivencia.

● Establecer un buzón de suxerencias e/ou comunicacións para que de xeito

anónimo a comunidade educativa poida denunciar determinadas situacións

e/ou suxerir determinadas actuacións.

● Fomentar a cultura da prevención entre toda a comunidade educativa.

● Contribuir á mellora do benestar emocional da comunidade educativa.

Co alumnado:

● Contribuir ao seu desenvolvemento integral (cognitivo, persoal, social e

emocional) a través de programas educativos específicos (programas

habilidades sociais, cohesión grupal, intelixencia emocional, hábitos de vida

saúdables, etc.).

● Facilitar a adaptación do alumnado provinte de fora da nosa comunidade ou

de outros centros da contorna e fomentar a incorporación dos diferentes

valores que aportan as diferentes culturas existentes no centro.

● Atender e respectar a diversidade de intereses, capacidades e motivacións do

alumnado.

● Favorecer a integración social e educativa, potenciando actitudes de

aceptación e respecto de toda a comunidade educativa.

● Fomentar a participación do alumnado na vida do centro e nas diferentes

actividades que se organicen.

Co profesorado:

● Impulsar a formación do profesorado nos principios de convivencia e

coeducación, mediante a difusión dos plans e protocolos, estratexias de

aprendizaxe cooperativa, deseño universal de aprendizaxe, etc.

● Proporcionar recursos e ferramentas de apoio para xestinar a convivencia

escolar e para a integración da mesma no deseño e desenvolvemento

curricular.

Coas familias:

● Implicar ás familias no proceso de ensino e aprendizaxe dos seus fillos e das

súas fillas e impulsar a súa participación e compromiso.

● Ofrecer formación específica en materia de convivencia, educación para a

saúde, uso axeitado das tecnoloxías e benestar emocional.

● Ofrecer asesoramento naqueles casos que así o precisen.

Cos centros adscritos:

● Mellorar a coordinación cos adscritos e o intercambio de información sobre o

alumnado e a súa evolución durante a etapa.

Coa contorna:

● Colaborar cos servizos da contorna na mellora do benestar da comunidade

educativa.

● Intercambio de información e colaboración cos servizos sanitarios, servizos

sociais, asociacións, outros centros educativos, etc. da contorna.

ACCIÓNS E INDICADORES PARA A CONSECUCIÓN DOS OBXECTIVOS

En todas as accións a desenvolver procuraremos adoptar a prevención como

principio. A identificación e valoración das necesidades de convivencia e benestar se

levará a cabo o máis tempranamente posible, e a resposta iniciarase desde o

momento en que sexan detectadas.

A detección e intervención realizarase desde un enfoque multidisciplinar e

interinstitucional. Durante as primeiras semanas do curso realizarase un proceso de

avaliación inicial que nos permita coñecer cal é a situación de partida e comezar

cunha actuación axustada ás debilidades, ameazas, fortalezas e oportunidades.

Nesta prevención partirase de medidas ordinarias como as contempladas na

normativa de atención á diversidade e na de convivencia, como poden ser:

● Adecuación das programacións didácticas ao entorno e ao alumnado:

adopción dunha liña metodolóxica e das culturas da inclusión, da diversidade,

da coordinación, da participación, colaboración, tecnoloxía, innovación,

avaliación, recuperación e da relación coa contorna e coas diferentes

institucións. O profesorado desenvolverá as programacións tendo en conta o

estilo pedagóxico indicado, o nivel de competencia curricular do alumnado e

as axudas que necesite, e tendo en conta os principios do DUA facilitando

espazos de participación para todo o alumnado.

● Metodoloxías baseadas no traballo colaborativo en grupos heteroxéneos:

titoría entre iguais, traballo cooperativo, aprendizaxe por proxectos, etc. que

promovan a inclusión de todo o alumnado.

● Programas de habilidades e competencias sociais no marco do PAT: o centro

desenvolverá programas de habilidades e competencias sociais para a

totalidade do alumnado nos que se promova a adquisición das competencias

sociais e cognitivas necesarias para favorecer a empatía, a autoestima, a

comprensión das demais persoas e a interacción satisfactoria con elas, a

solidariedade, o respecto e a tolerancia ante as discrepancias, a expresión

correcta das propias opinións e sentimentos e todo o que signifique a mellora

das relacións e da convivencia. Estas actuacións desenvolveranse en todas as

áreas, materias, ámbitos ou módulos e terán a consideración de elementos

transversais do currículo.

● Plan de acollida no marco do PAT: plan de acollida para alumnado novo ou

alumnado de incorporación tardía e as súas familias.

o Reunión do departamento de orientación co titor/a de 6º e

departamento de orientación do centro de primaria adscrito para

informar dos diferentes alumnos e recoller unha serie de aspectos a

considerar.

o Reunión orientación co alumnado de 6º de primaria para explicar o

funcionamento e organización da etapa da ESO.

o Reunión orientación e Equipo Directivo coas familias do alumnado de 6º

de primaria para explicar a organización e funcionamento da nova

etapa.

o Acollida de alumnos (comezo de curso) por parte do equipo directivo e

orientación; e posteriormente nas horas de titoría presentación,

coñecemento da organización e funcionamento da nova etapa,

normativa, etc.

o Primeira reunión das familias cos titores/as: organización,

funcionamento, horarios de atención a familias, normas, horarios de

clases, departamento de orientación, actividades extraescolares e

complementarias, faltas de asistencia, xustificación de faltas, etc.

o Análise dos informes remitidos polo centro de primaria. Entrevistas coas

familias de ser necesario.

o Reunión de avaliación inicial.

● Plan de acollida do profesorado novo: instalacións, funcionamento do centro,

normas e difusión dos planes e proxectos do IES.

● Traballo sobre as normas de organización, funcionamento e convivencia do

IES o primeiro mes de clase a través das titorías.

● Camiñada de convivencia: realizarse o primeiro venres de curso, se as

condicións metereolóxicas o permiten, será durante toda a xornada e

participará todo o IES.

● Colaboración con asociacións e servizos do Concello para a formación de

alumnado e familias: características da adolescencia, prevención de conductas

de risco, educación afectivo - sexual, resolución de conflictos, acoso escolar,

etc.

● Conmemoracións: día contra as violencias machistas, día da Paz, día contra a

LGTBIfobia, día da muller traballadora, etc.

● Posta en funcionamento dos Encontros de nais e pais para a formación das

familias.

● Clubes de lectura de alumnado e de adultos.

● Actualización da páxina web do IES e da aula virtual coa información de

interese para a comunidade educativa e cos plans, guías e protocolos tanto da

Consellería como do IES.

● Notas informativas para comunicar actividades, convocatorias de interese,

recordatorios ou reunións ás familias a través de abalar.

● Medidas de carácter organizativo que posibiliten a adecuada vixilancia dos

espazos e dos tempos considerados de risco, como os recreos, as entradas e

saídas do centro e os cambios de clase nos corredores.

Os indicadores para estas accións serían:

Escala: non iniciado, iniciado, acadado parcialmente e acadado.

● Mellora da integración do alumnado no IES e nas aulas.

● Implicación do alumnado nas accións levadas a cabo no IES, tanto internas

como en colaboración con asociacións e Concello.

● Mellora da implicación das familias nos encontros de nais e pais.

● Satisfacción da comunidade educativas das accións levadas a cabo.

● Disminución das conductas contrarias ás normas de convivencia no inicio de

curso.

● Programacións didácticas realistas e nas que se contemplen mecanismos de

atención á diversidade, inclusión e convivencia de xeito transversal.

● Mellora no coñecemento do alumnado.

● Plans de centro axeitados á realidade do IES e tendo en conta as

necesidades.

● Participación en convocatorias da Consellería relacioadas coa inclusión, o

benestar, as habilidades sociais, uso de novas tecnoloxías, etc. como o Plan

proxecta (xogade, activistas polo mundo que queremos, correspondentes

xuvenís, etc.), os contratos - programa (CPInclúe: Convive-T, Emocióna-T,

Inclúe-T, etc. e/ou CPInnova: Edusaúde, etc..), programa Navega con Rumbo,

programa Iniciación segura á pegada dixital e ás redes sociais, etc.

● Aplicación, de ser o caso, dos protocolos publicados pola Consellería de

Educación coas medidas de intervención para determinado tipo de alumnos/as

e os plans que existen no Centro para respostar á diversidade, a saber:

▪ Protocolo Educativo para la Prevención y el Control del Absentismo

Escolar en Galicia.

▪ Protocolo de Identidade de Xénero.

▪ Protocolo de Atención Educativa Domiciliaria.

▪ Protocolo de Consenso sobre TDAH.

▪ Protocolo: Tratamento educativo do alumnado con trastorno do espectro

do autismo (TEA).

▪ Protocolo de Risco Suicida.

▪ Protocolo de Urxencias sanitarias e enfermidade crónica.

▪ Protocolo para a atención educativa do alumnado coa Síndrome de

Down e/ou Discapacidade Intelectual.

▪ Protocolo para a atención educativa ao alumnado con discapacidade

auditiva.

▪ Procotolo para a atención educativa ao alumnado con altas

capacidades intelectuais.

▪ Protocolo para a intervención psicoeducativa da dislexia e/ou outras

dificultades específicas da aprendizaxe.

● Mellora nos procedementos de protección de datos.

Naqueles casos nos que as medidas preventivas non sexan suficientes,

aplicaremos outra serie de accións encamiñadas á mellora da convivencia e do

benestar. O procedemento será o seguinte:

● Apercibemento oral ou escrito (a través dos impresos de Amoestación

ou Parte de incidencias onde se recollen os feitos, causas ou motivos e

as medidas correctoras aplicadas) por parte do profesor/a,

considerando que antes da intervención do titor/a e da Xefatura de

Estudos é necesario potenciar a autoridade do profesorado na aula,

cunha maior implicación á hora da adopción doutras medidas

correctoras: conversas individuais co alumnado, chamadas ou

contactos persoais coas familias, máis diálogo ou contactos

profesor-titor/a-alumno/a, etc.

● O profesor/a implicado/a debe poñer os feitos en coñecemento do titor/a

e logo remitir a información á coordinación de benestar e convivencia

que rexistrará as incidencias no Xade para que automaticamente

cheguen ás familias.

● Intervención do titor/a, O Xefe de Estudos, Coordinadora de Benestar e

Convivencia ou Orientación co alumno/a e/ou a familia, para informar e

tentar corrixir a conduta.

● Proposta e aplicación gradual de distintas medidas correctoras

E as accións a levar a cabo:

● Derivación á Aula de atención educativa e convivencia: con vocación de

substituír o tempo de expulsión, con apoios e formación específica, que

busquen reincorporar o alumnado á súa propia aula no menor tempo posible.

Son aquelas en as que se atenden temporalmente ao alumnado que, pola súa

conduta inadecuada, impide o normal desenvolvemento do traballo dunha

sesión lectiva do seu grupo – clase. Ningún alumno/a será derivado sen

tarefas para realizar durante a súa permanencia nela, que non excederá do

tempo que dura a sesión lectiva na que se produciu a conduta inadecuada.

Corresponde ao profesorado que deriva ao alumnado a este aula proporcionar

as tarefas que deben realizar, corrixilas e avalialas. As familias do alumnado

remitido a este aula serán informadas segundo procedemento establecido no

centro indicando o motivo. A Xefatura de Estudos levará un rexistro do

alumnado derivado, profesorado que o deriva e motivos.

● Aplicación de programas que contribúan á adquisición de habilidades e

competencias sociais por parte do alumnado como complemento das medidas

correctoras das condutas contrarias á convivencia, dirixido ao alumnado que

incorra reiteradamente en condutas disruptivas, coa finalidade de mellorar a

súa integración no centro docente; e para aquel alumnado que, como

consecuencia da imposición das medidas correctoras estea temporalmente

privado do seu dereito de asistencia ao centro, que se aplicará

coordinadamente entre o departamento de orientación e titor/a, que procurarán

implicar ao resto de profesorado e familias e de ser o caso a Servizos Sociais

para lograr conxuntamente o desenvolvemento adecuado do proceso

educativo e das accións propostas.

● Titorías persoais: a idea é atender ao alumnado con maiores dificultades:

alumnado con problemas de timidez que poidan afectar a súa integración e

desenvolvemento curricular, con problemáticas persoais ou familiares que

poidan afectar a súa adaptación escolar; alumnado con desmotivación e falta

de traballo, alumnado con faltas de disciplina; absentismo; etc. serán

realizadas por profesorado voluntario. Para iso, a asignación do titor/a en

calquera caso faise tendo en conta unha serie de condicións tales coma non

ser titor/a da súa aula, non coñecer ao alumno, posibilidade de continuar co

titor persoal do curso anterior e respectar a preferencia do alumnado. Este, de

maneira voluntaria, aceptará estar dentro do programa de titoría colaborando

28

https://www.edu.xunta.gal/centros/iespedraaguia/


IES PEDRA DA AGUIA
Rúa Curros s/n 15121

A Ponte do Porto - Camariñas (A Coruña)
Tfno.: 881880294

ies.pedra.aguia@edu.xunta.gal
https://www.edu.xunta.gal/centros/iespedraaguia/

co titor/a persoal que se lle asigne e a familia estará debidamente informada

da actuación levada a cabo cos seus fillos. O profesorado voluntario realizará

as titorías persoais nas súas horas non lectivas de permanencia no centro,

podendo utilizar os recreos tamén para manter o contacto co alumno. O

obxectivo é ofrecer apoio, escoita activa e interese pola súa problemática,

buscando unha mellora da actitude e potenciando as cousas positivas, de cara

a mellorar o seu desenvolvemento integral.

● Entrevistas periódicas coas familias do alumnado máis conflictivo para a

búsqueda de accións comúns para diminuir as amonestacións e

comportamentos inaxeitados.

● Programa de axuda entre iguais, buscando a implicación do alumnado para

crear redes de axuda entre iguais, nas que o alumnado ten unha

responsabilidade concreta e compartida na mellora da convivencia xeral do

centro.

● Mediación na aula e a figura do alumnado - titor/a, detección de conflitos no

grupo, tentar neutralizalos, integrar ao alumnado novo, acompañar aos máis

necesitados, favorecer o bo clima da aula, ser modelos dos demais

compañeiros/as.

● Mediación escolar: entre iguais como primeiro paso ante a resolución de

conflictos menos graves, favorecendo a comunicación e entendemiento entre

as partes, a resolución de conflitos de xeito pacífico no ámbito escolar,

mellorando as relacións interpersoais e diminuíndo a aplicación de medidas

sancionadoras.

● Programa de intervención familiar (PIF) en colaboración cos Servizos Sociais

do Concello de Camariñas, ante un caso derivado do IES por absentismo,

conductas contrarias ás normas de convivencia, etc., os Servizos Sociais

interveñen tanto co alumnado como coas familias, asinando estas un

compromiso, e nalgunas ocasións mudando a medida correctora da privación

do dereito de asistencia ao centro pola asistencia á Casa de Pedra para

realizar as tarefas académicas baixo a supervisión da Educadora Familiar do

Concello.

● Derivación aos Servizos de Saúde en función da causa da conducta

problemática que presente o alumnado tras avaliación psicopedagóxica

realizada pola xefatura do departamento de orientación.

● Aplicación do procedemento corrector das conductas contrarias ás normas de

convivencia do centro, procurando na medida do posible a resolución dos

mesmos mediante procedemento conciliado.

Outras accións que implican a axentes externos ao centro que poden axudar

nos casos máis problemáticos serían:

● A Rede de Acompañamento e Orientación persoal e familiar de Galicia, cunha

persoa responsable da dinamización das Unidades de acompañamento e

Orientación persoal e familiar (creadas por zonas xeográficas), coas seguintes

funcións:

o Acompañamento, motivación e seguimento personalizado do alumnado

máis vulnerables educativamente, escolarizado en centros educativos

sostidos con fondos públicos, que estean dentro do ámbito da zona

xeográfica que se determine, tendo en conta a singularidade do

alumnado das zonas rurais.

o Impulso da implicación e colaboración das familias para asegurar unhas

condicións óptimas de educabilidade.

o Coordinación e colaboración cos concellos, redes socioeducativas e

outras entidades para acadar un éxito escolar máis equitativo e

inclusivo.

● As comisións provinciais e autonómicas de seguimento de benestar e da

convivencia nos centros educativos. Estas comisións terán un carácter

multidisciplinar e estarán formadas por profesionais de diferentes ámbitos

educativo, sanidades, política social, emprego, etc. Baixo unha perspectiva

transversal e integral, apoiarán aos centros educativos na abordaxe das

problemáticas xurdidas neste ámbito. Para seren remitidos, os casos deben ter

esgotado as vías ordinarias de resolución no marco do propio centro, logo de

seren tramitados os correspondentes protocolos, de ser o caso, e co informe

previo da Inspección educativa. Para determinar os casos que,

excepcionalmente, deben ser elevados ás comisións provinciais de

seguimento valorarase a situación particular dos membros da comunidade

educativa implicados, en especial dos/das menores, ponderando a súa

situación de saúde e social, así como a da súa contorna. As comisión

elaborarán ditames en relación cos casos derivados que serán motivados e

terán carácter facultativo e vinculante para que o centro adopte as medidas

que resulten axeitadas a ditos casos.

RECURSOS

Para a consecución dos obxectivos propostos precisamos duns recursos para

levar a cabo as diferentes actuación, que serían, entre outros:

Materiais ▪ Computadores.

▪ Documentación institucional do centro.

▪ Servizo de reprografía.

▪ Teléfono.

▪ Material fuxible e bibliográfico dos Departamentos.

▪ Material psicopedagóxico (cuestionarios, inventarios,

tests,...).

▪ Programas informáticos, Edixgal, abalar.

▪ Páxinas Web: IES, Consellería, Ministerio, Universidades,

etc.

▪ Orzamentos do Departamentos.

▪ Lexislación educativa.

Persoais ▪ Persoal de administración e servizos.

▪ Departamento de Orientación (xefa, PT, titores/as ámbitos,

orientador adscrito).

▪ Equipo directivo.

▪ Grupo de titores/as, e equipo docente en xeral.

▪ CCP.

▪ Consello Escolar.

▪ Comisión de convivencia.

▪ ANPAs.

▪ Alumnado: xunta de delegados, ex-alumnos/as.

Organizativos ▪ Reunións de coordinación de titores/as.

▪ Reunións de coordinación interna do Departamento de

Orientación.

▪ Reunións da Comisión de Convivencia.

▪ Reunións mensuais da Comisión de Coordinación

Pedagóxica.

▪ Sesións de avaliación.

▪ Reunións trimestrais do Claustro.

▪ Hora de atención a familias.

▪ Encontros informais na sala de profesores, cafetería, etc.

Do contorno ▪ Biblioteca do Concello.

▪ Equipo de Orientación Específico.

▪ Centro de formación e recursos do profesorado

▪ CEEs.

▪ Institucións deportivas.

▪ Empresas.

▪ Servizos sanitarios.

▪ Servizos sociais.

▪ Asociacións, ONGs, etc.

4. PROCESOS DE DIFUSIÓN, SEGUIMENTO, AVALIACIÓN E MELLORA DO
PLAN

García Ramos (2014) entende a avaliación como "un acto de valoración da

realidade". Pola súa banda a LOE, no seu preámbulo, a presenta como un valioso

instrumento de seguimento, valoración e mellora dos resultados e procesos

educativos.

Entendemos, polo tanto, a avaliación como un proceso de recollida de

información, en función da cal tomaremos unha serie de decisións. Consideramos

este proceso como un instrumento clave de investigación e reflexión sobre a práctica

educativa, que pode ter, por outra banda, un grande potencial formativo.

A avaliación contemplará os tres momentos clave (cando avaliar) en todo

proceso avaliador:

o Inicial ou avaliación de necesidades.

o Continua, seguemento das diferentes medidas implantadas.

o Final, que se efectuará ao final do curso e os seus resultados

incluiranse na memoria anual, de modo que sirvan de base para

manter, modificar ou eliminar aqueles aspectos do Plan que se

considere preciso.

As actividades de avaliación irán encamiñadas a:

● Valorar en que medida imos logrando os obxectivos propostos.

● Mellorar os deseños da intervención aproveitando a retroalimentación

informativa para corrixir ou adaptalos de face a conseguir unha maior

eficacia.

● Valorar as dificultades, imprevistos e obstáculos que están xurdindo na

súa implementación.

● Valorar discrepancias entre o planificado e o realizado.

Esta avaliación faise tendo en conta os seguintes criterios de avaliación:

● Grao de consecución dos obxectivos

33

https://www.edu.xunta.gal/centros/iespedraaguia/


IES PEDRA DA AGUIA
Rúa Curros s/n 15121

A Ponte do Porto - Camariñas (A Coruña)
Tfno.: 881880294

ies.pedra.aguia@edu.xunta.gal
https://www.edu.xunta.gal/centros/iespedraaguia/

● Adecuación dos contidos e actividades para a consecución dos

obxectivos.

● Adecuación dos materiais e recursos empregados

● Participación e calidade da mesma do alumnado.

● Participación e calidade da mesma do profesorado e dos titores/as.

● Participación e calidade da mesma dos órganos de goberno e de

coordinación

● Participación e calidade da mesma das institucións e servicios do

entorno.

● Colaboración e implicación das familias.

Para a difusión do Plan utilizaranse os seguintes mecanismos:

● Envío do Plan aos membros do claustro e consello escolar por correo

electrónico e posteriormente a súa explicación nas reunións dos

mesmos.

● Publicación do Plan na web do IES, informando ás familias a través da

aplicación abalar.

● Anualmente, concreción na Programación Xeral Anual e difusións das

accións prioritarias para o curso académico correspondente a través da

publicación da PXA na web do IES así como nas xuntanzas de

aprobación da mesma dos órganos colexiados.

Ao finalizar cada curso escolar elaborarase a Memoria Final da Programación

Xeral Anual así como o Informe de Convivencia do Centro nos que se recollerán os

datos e valoracións máis importantes obtidas no proceso de avaliación. Nela

incluiremos as propostas de mellora da concreción anual do Plan. É preciso que as

propostas se definan non só dende a coordinación ou o departamento de

orientación, senón tamén dende a CCP, o Claustro, o Equipo Directivo, e por suposto

dende o colectivo de alumnado, familias e outras institucións e servizos que se

vexan implicados na implementación das acción propostas.

Estas propostas deben abarcar por un lado a organización e funcionamento e

por outro os resultados.

Entre os factores de organización e funcionamento e que polo tanto inflúen na

boa xestión do departamento deben estar as estruturas tales como:

▪ A coordinación co equipo directivo.

▪ Colaboración coa CCP.

▪ Os apoios internos e externos.

▪ A metodoloxía utilizada.

▪ A avaliación.

En canto aos factores relacionados cos resultados debemos observar non só

os logros acadados polo departamento en relación ás aprendizaxes do alumnado,

senón tamén aspectos non estritamente académicos como a satisfacción, a

implicación, etc.

Trimestralmente farase un seguimento da concreción anual, os informes do

estado daranse a coñecer ao Claustro do profesorado a través das CCPs do

seguinte trimestre e ao Consello Escolar.

